
 

 

 
საგზაო უსაფრთხოების საგანმანათლებლო პაკეტი 

 
კეთილი იყოს თქვენი მობრძანება საგზაო უსაფრთხოების საგანმანათლებლო პაკეტის 
გასაცნობად, რომელიც შემუშავებულია ორგანიზაციის - “აღმოსავლეთ ალიანსი 
უსაფრთხო და მდგრადი ტრანსპორტისთვის” - მიერ. წინამდებარე მრავალფეროვანი 
მასალა შექმნილია იმისათვის, რომ დაგვეხმაროს საგზაო უსაფრთხოების წესების 
სწავლებაში სხვადასხვა ფორმალური და არაფორმალური საგანმანათლებლო 
მეთოდებით.  

მარტივი, გასართობი საგანმანათლებლო აქტივობების გამოყენებით მასწავლებლები და 
მშობლები დაეხმარებიან ახალგაზრდებს იმაში, რომ გზებზე უსაფრთხოდ 
გადაადგილდნენ. 

წარმოდგენილი მასალა ითვალისწინებს იმ რესურსებს, რომლებიც საჭიროა ბავშვებისა 
და ახალგაზრდებისათვის საგზაო უსაფრთხოების ძირითადი პრინციპების 
შესასწავლად მათი ასაკის შესაბამისად. 

აღნიშნული სახელმძღვანელოს მთავარი პრინციპებია: 
 

 ინფორმირებულობა საგზაო მოძრაობის და მისი საფრთხეების შესახებ. 
 სწორი ქმედებები (ქცევა) გზებზე. 
 უსაფრთხო არჩევანის გაკეთება საკუთარი და სხვების უსაფრთხოებისთვის. 

 
რატომ უნდა ვასწავლოთ საგზაო უსაფრთხოება? 
საშუალოდ, ყოველდღიურად 18 წლამდე ასაკის 500-ზე მეტი მოზარდი იღუპება საგზაო 
შემთხვევების შედეგად მთელი მსოფლიოს მასშტაბით. საგზაო შემთხვევები ახალგაზრდების 
სიკვდილის ყველაზე მთავარი მიზეზია მსოფლიოს ყველა რეგიონში. 

ბავშვებისა და ახალგაზრდებისათვის საგზაო უსაფრთხოება სასიცოცხლო 
მნიშვნელობისაა. ძირითადი უსაფრთხოების უნარების შესწავლა არასოდეს არის ადრე. 
ყოველწლიურად, მსოფლიოს მასშტაბით 1.2 მილიონზე მეტი ადამიანი იღუპება და 
ათობით მილიონი ადამიანი იღებს ჯანმრთელობის დაზიანებას საგზაო შემთხვევების 
შედეგად.  

ბავშვები კი განსაკუთრებული რისკის ქვეშ არიან, რადგან: 



 

 

 
 მძღოლებს უჭირთ ბავშვების დანახვა, რადგან ისინი ზომით პატარები არიან. 
 მათ ნაკლებად შესწევთ უნარი გააცნობიერონ საფრთხე ასაკის გამო, უჭირთ 

სწორი გადაწყვეტილების მიღება უსაფრთხო მოქმედებისათვის. 
 ისინი ფიზიკურად პატარები არიან და უფრო ადვილად ზიანდებიან. 

 

საგზაო უსაფრთხოების გზავნილებისა და უნარების სწავლებით მასწავლებლებს 
შეუძლიათ დაიცვან ბავშვთა უსაფრთხოება. ახალგაზრდებისათვის რისკების შესახებ 
ცნობიერების ამაღლება და მათთვის უსაფრთხოების წესების სწავლება მათი 
განვითარების მნიშვნელოვანი ნაწილია. 

საგზაო უსაფრთხოების თემა ბავშვებისა და ახალგაზრდების ჩართულობის საშუალებას 
იძლევა. ყველაზე პატარა ასაკის ბავშვსაც კი აქვს გარკვეული ინფორმაცია მის შესახებ, 
რადგან ყველა ადამიანი ბავშვობიდანვე გზის მომხმარებელია, შესაბამისად, საგზაო 
უსაფრთხოებას ყველაზე აქვს გავლენა განურჩევლად ასაკისა.  

საგანმანათლებლო პაკეტის შესავალი 

აღნიშნული პაკეტი ითვალისწინებს საგზაო უსაფრთხოების გზავნილებისა და ქცევის 
წესების დანერგვის სტიმულირებას და მასში აქტიურ ჩართულობას. 

საგანმანათელბლო პაკეტი ითვალისწინებს წამახალისებელ და ინტერაქტიულ 
აქტივობებს, რომლებიც ხელს შეუწყობს საგზაო უსაფრთხოების გზავნილებისა და ქცევის 
წესების დანერგვას. 

პაკეტი დაყოფილია სამ ნაწილად: 

 6 წლამდე ასაკის ბავშვებისთვის 
 6-11 წლის ბავშვებისთვის 
 12-14 წლის ბავშვებისთვის 

თითოეულ ნაწილში წარმოდგენილი საკითხები იცვლება ასაკობრივი ჯგუფების 
მიხედვით, მაგრამ ისინი საერთო ძირითადი პრინციპებიდან გამომდინარეობს. 

 
საგანმანათლებლო პაკეტის გამოყენება 

 
პაკეტის თითოეულ ნაწილში წარმოდგენილია ასაკობრივი ჯგუფების უნარების, 
ცოდნის შესაბამისი რესურსები, რჩევები და მითითებები მასწავლებლებისათვის, 



 

 

რომლებიც იძლევა საკმარის ინფორმაციას ახალგაზრდებისთვის საგზაო 
უსაფრთხოების სესიების განსახორციელებლად. წარმოდგენილია როგორც 
მასწავლებლის ხელმძღვანელობით განსახორციელებელი მთავარი აქტივობები (გეგმა-
გაკვეთილი და სავარჯიშოები), ასევე მასალები, რომელთა ასლების გადაცემა 
შესაძლებელია ბავშვებისათვის. 

მოცემული რესურსები საგზაო უსაფრთხოების განათლების პროგრამის ფორმირებას 
უწყობს ხელს, რაც შესაძლოა გაერთიანდეს გაკვეთილებთან ან  სასკოლო აქტივობებთან.  
ჩვენ გთავაზობთ ყოველ კვირას, სხვადასხვა სახის აქტივობების ჩატარებას რამოდენიმე 
კვირის განმავლობაში. 

მასალები შეგიძლიათ გამოიყენოთ ინდივიდუალურადაც რომელიმე კონკრეტული 
საგზაო უსაფრთხოების საკითხის განხილვისას.  

გთხოვთ გაითვალისწინოთ შემდეგი საკითხები: 

მთავარი გზავნილები 

მასწავლებელთა შენიშვნების/მითითებების თითოეულ ნაწილში ხაზგასმულია მთავარი 
გზავნილები შესაბამისი ასაკობრივი ჯგუფისათვის. თითოეული სავარჯიშო შეიცავს 
მთავარ გზავნილს და მიზნებს. შეეცადეთ ყოველთვის გამოკვეთოთ ეს მთავარი 
გზავნილები. 

აქტიური სწავლება 

ბავშვები და მოზარდები სწავლობენ ყველაზე კარგად მაშინ, როცა აქტიურად არიან 
ჩართულები აქტივობაში. შეეცადეთ თქვენი გაკვეთილები გახადოთ შეძლებისდაგვარად 
ინტერაქტიული და პრაქტიკული. 

 
პრაქტიკული გამოცდილება 

ბავშვებისა და მოზარდებისათვის პირველ რიგში აუცილებელია ცოდნის მიღება გზების, 
საგზაო მოძრაობის და უსაფრთხოების წესების შესახებ. საგზაო უსაფრთხოების 
სწავლებისას ყოველთვის შეეცადეთ განახორციელოთ პრაქტიკული აქტივობა.  

ლექსიკური მარაგის გაცნობიერება 

იმისათვის, რომ ბავშვები სრულად ჩაერთონ საგზაო უსაფრთხოების ცნებების 
გაანალიზებაში, აუცილებელია შესაბამისი ლექსიკური მარაგის ქონა. დარწმუნდეთ, რომ 
მოზარდებს, რომელთანაც თქვენ მუშაობთ, ესმით ის ტერმინები, რომელსაც იყენებთ.  

 



 

 

მრავალფეროვნება 

პაკეტი მოიცავს საყოველთაოდ აღიარებულ და მიღებულ საგზაო უსაფრთხოების 
გზავნილებს და ქცევებს ბავშვთა უსაფრთხოების უზრუნველსაყოფად. ბავშვებს თქვენს 
ჯგუფში შესაძლოა ჰქონდეთ განსხვავებული გამოცდილებები საგზაო შემთხვევებთან 
დაკავშირებით, ამ დროს საჭიროა, რომ მათ მოარგოთ თქვენი აქტივობები. მაგ.: 
ზოგიერთი ბავშვი სკოლაში მოდის ადგილიდან, სადაც მანქანები არ მოძრაობს, ან 
შესაძლოა ბავშვები ცხოვრობდნენ ისეთ ქუჩაზე, სადაც არ არის ტროტუარი, 
განსხვავებული მიდგომაა საჭირო გარეუბანში მცხოვრები ბავშვებისათვისაც და ა.შ.  

სენსიტიურობა 

მასწავლებლებმა ყოველთვის უნდა დააზუსტონ რომელიმე ბავშვის ოჯახის წევრი ან 
მეგობარი ხომ არ დაშავებულა/დაღუპულა საგზაო შემთხვევის შედეგად. ასეთ დროს 
საჭიროა განსაკუთრებული სენსეტიურობის გამოვლენა, შესაძლებელია ბავშვის 
მშობლის ან აღმზრდელის წინასწარი გაფრთხილება, რათა მათ შეძლონ ბავშვის 
მომზადება საგზაო უსაფრთხოების აქტივობებისათვის. 

მშობლების/აღმზრდელების ჩართულობა 

საგზაო უსაფრთხოების სწავლებისას აუცილებელია ბავშვის მშობლების/აღმზრდელის 
ჩართულობა, რადგან მათ ბავშვებზე დიდი გავლენა აქვთ. ეს საგანმანათლებლო პაკეტი 
ასევე შეიცავს წერილს, რომელიც თქვენ უნდა გადასცეთ მშობლებს, რათა გაიგონ თუ რა 
შეისწავლეს მათმა შვილებმა და განუმტკიცონ მიღებული ცოდნა. 



 

 

 
6-11 წლის ბავშვებისათვის - შესავლი 
 

ეს ნაწილი შეიცავს შემდეგ გზავნილებს: 

სდექ, გაიხედე და მოისმინე, სანამ გადაკვეთ გზას  

ყოველთვის გეკეთოს უსაფრთხოების ღვედი 

იყავი ხილული მძღოლებისთვის 

ყოველთვის მოიქეცი უსაფრთხოდ მანქანაში  

 
საგანმანათლებლო პაკეტის წინამდებარე ნაწილი 6-11 წლის ბავშვებს გააცნობს საგზაო 
უსაფრთხოების ძირითად ასპექტებს, ფოკუსირებულია საგზაო მოძრაობის  
საფრთხეების აღქმაზე და ეხმარება ბავშვებს ნებისმიერი წამოჭრილი საკითხის 
გაცნობიერებაში. 

მასწავლებელმა აუცილებლად უნდა გაითვალისწინოს 6-11 წლის ასაკის ბავშვების  
შესაძლებლობები, უნარები. მაგალითად, ექსპერტები თანხმდებიან იმაზე, რომ ბავშვებს 
8 წლის ასაკამდე უჭირთ სიჩქარისა და მანძილის ზუსტი განსაზღვრა და ჯერ კიდევ 
ავითარებენ მხედევლობისა და სმენის უნარებს. მიდრეკილება აქვთ გაფანტულობისაკენ 
და მოქმედებენ იმპულსურად. საჭიროების შემთხვევაში შეგიძლიათ გამოიყენოთ 5 
წლამდე ასაკის ბავშვებისთვის გათვალისწინებული საგანმანათლებლო პაკეტიც. 

ასაკით პატარა ბავშვები უნდა წავახალისოთ იმისკენ, რომ აირჩიონ უსაფრთხო ქცევა, 
მაგრამ ამ ასაკში მათ თვითონ არ უნდა მიიღონ გადაწყვეტილება. მაგალითად, როცა 
აქცენტს ვაკეთებთ გზავნილზე „სდექ, გაიხედე და მოისმინე“, თქვენ უნდა შეახსენოთ 
ბავშვებს, რომ გზის გადაკვეთისას ისინი აუცილებლად უფროსებთან ერთად უნდა 
იყვნენ.   

პირველ რიგში აუცილებელია ბავშვებს მივაწოდოთ ინფორმაცია გზების, საგზაო 
მოძრაობისა და გზებზე უსაფრთხო ქცევის შესახებ, შემდეგ კი შესაძლებელია ბავშვების 
გაყვანა ახლომდებარე გზაზე. გახსოვდეთ, რომ ამ დროს სწორი დაგეგმვა, 
ზედმიწევნითი მეთვალყურეობა და რისკების დროულად შეფასება ძალიან 
მნიშვნელოვანია. 



 

 

 

შესავალი 

პირველი ორი აქტივობა ბავშვებს აცნობს საგზაო უსაფრთხოების ზოგად საკითხებს მათი 
გამოცდილებების და საფრთხეების იდენტიფიცირების უნარის გათვალისწინებით. 

 

აქტივობა: „საფრთხეების გაცნობიერება“ არის მასწავლებელის ხელმძღვანელობით 
განსახორციელებელი აქტივობა. თქვენ დაგჭირდებათ ადგილობრივი ტერიტორიის 
ფოტოები, რომელთაც გამოიყენებთ დისკუსიის ჩასატარებლად საგზაო უსაფრთხოების 
საკითხებთან დაკავშირებით. 

აქტივობა: „კვლევა“ ეფუძნება „რისკების გაცნობიერების“ აქტივობის ფარგლებში 
ჩატარებულ დისკუსიას გზებზე ბავშვების ქცევების, დაკვირვებების აღსაწერად. 

“სდექ, გაიხედე და მოისმინე!“ 

ეს ნაწილი წარმოადგენს გზავნილს გზის უსაფრთხოდ გადასაკვეთად - „სდექ, გაიხედე 
და მოისმინე!” 

მასალა: “სდექ, გაიხედე და მოისმინე!“ არის გზის გადაკვეთის ხუთეტაპიანი წესები და 
უნდა გამოიყენოთ ამ ნაწილის სხვა მასალებთან ერთად. 

აქტივობა: „გზის უსაფრთხოდ გადაკვეთა“ შექმნილია იმისათვის, რომ ბავშვებს 
ვასწავლოთ გზის გადაკვეთის წესები უსაფრთხო გარემოში. ბავშვებს უნდა მიეცეთ 
საშუალება, რომ გაეცნონ მასალას და მონაწილეობა მიიღონ აქტივობაში, სადაც ბევრი 
სავარჯიშოა გზავნილის „სდექ, გაიხედე და მოისმინე!“ გასამყარებლად. 

აქტივობა: „გასეირნება - უსაფრთხო თამაშები“ არის გასართობი და აქტიური საშუალება 
აღნიშნული გზავნილის მიწოდებისთვის. 

მასალა: “სავარჯიშო - სდექ, გაიხედე და მოისმინე!“  არის სამუშაო, სადაც ბავშვების 
ყურადღება უნდა გამახვილდეს გზის გადაკვეთის მთავარ ეტაპებზე. 

მასალა: „პოსტერი“ - ბავშვებმა ყურადღება უნდა გაამახვილონ გზავნილების 
სხვებისათვის  გაზიარების  მნიშვნელობაზე  მათი კრეატიულობის გამოყენებით. 

მასალა: „ყოველთვის ჩასჭიდეთ ხელები უფროსს გზის გადაკვეთისას“ - ფერადი 
ფურცელი პატარებისათვის, რათა შეახსენოთ ბავშვებს ის, რომ მუდმივად უნდა 
იმყოფებოდნენ უფროსების გვერდით გზის გადაკვეთისას. 



 

 

აქტივობა: „ყველაფერი განვახორციელოთ პრაქტიკაში“ - აუცილებელია ბავშვებს მიეცეთ 
საშუალება ნასწავლი უნარები გამოიყენონ პრაქტიკაში, რეალურ გზებზე, ამის გაკეთებას 
შეძლებთ ამ აქტივობის ფარგლებში. 

მუდამ გეკეთოთ უსაფრთხოების ღვედი 
 

მასალა: „მარიამის ამბავი“ არის ამბავი და იმ სავარჯიშოების კრებული ბავშვებისათვის, 
რომლებიც ღვედის ტარების მნიშვნელობაზე და აუცილებლობაზე საუბრობს.  

აქტივობა: „კვლევა უსაფრთხოების ღვედის შესახებ“ ბავშვებს დააფიქრებს უსაფრთხოების 
ღვედის გამოყენებაზე და გაძლევთ საკითხის დამატებით განხილვის შესაძლებლობას.  

 
იყავი ხილული მძღოლებისთვის 

აქტივობა: „იყავი ნათელი“ არის ამბავი, რომ გააცნოთ ბავშვებს ამ თემასთან 
დაკავშირებული საკითხები. სავარჯიშოების ბოლომდე შესრულება დაგეხმარებათ 
გქონდეთ სტრუქტურირებული დისკუსია. 

მასალა: “გამაფერადე” არის გასაფერადებელი სავარჯიშოები გზავნილის 
განსამტკიცებლად.  

მანქანაში ყოველთვის უსაფრთხოდ მოიქეცი 

მასალა: „ამბავი: უსაფრთხოება მანქანაში“ წარმოადგენს მთავარ გზავნილის მანქანაში 
უსაფთხოდ მოქცევისათვის და ბავშვებს საკუთარი ისტორიის გაზიარების საშუალებას 
აძლევს.  

მალასა: „უსაფრთხო ქცევა მანქანაში“ ბავშვებს ეხმარება იმაში, რომ მათ გამიჯნონ გზებზე 
უსაფრთხო და საფრთხისშემცველი ქცევები.  

მასალა: „იპოვეთ განსხავება“ თავს უყრის რამოდენიმე გზავნილს. ბავშვებმა უნდა 
შეძლონ იპოვონ 5 განსხვავება ორ ნახატზე: მოცემულია ღობე და ბურთი, რომელიც არ 
არის მიმართული გზისკენ; მძღოლს უკეთია უსაფრთხოების ღვედი და ფანჯრიდან არ 
იქნევს ხელს; ბავშვებს ხელები აქვთ ჩაჭიდებული; ბუჩქებზე ფოთლებია; დედას 
უჭირავს სავაჭრო ჩანთა; ტროტუარი მეტად უსაფრთხოა. 

დაიმახსოვრეთ, რომ მთავარ გზავნილებს მუდმივად გაუსვათ ხაზი და ყველა 
გაკვეთილი გახადოთ შეძლებისდაგვარად ინტერაქტიული 

 



 

 

 
აქტივობა: საფრთხეების გაცნობიერება 

 
შენიშვნა: აღნიშნული აქტივობა მასწავლებლის ხელმძღვანელობით უნდა 
განხორციელდეს.  შემდეგი მითითებები მათთვისაა და არ უნდა გადაეცეთ ბავშვებს. 

ხანგრძლივობა: 45 წუთი 

მთავარი თემა: როგორ გავაცნობიეროთ საფრთხე და „სდექ, გაიხედე და მოისმინე“. 

მიზანი: გავაცნობიერებინოთ ბავშვებს საფრთხეები, საგზაო მოძრაობის სახეობები, 
საშიში და უსაფრთხო ადგილები. მივაწოდოთ ინფორმაცია იმის შესახებ, თუ როგორ 
უნდა შევინარჩუნოთ უსაფრთხოება. ასევე, განვიხილოთ საკითხები გზის გადაკვეთის 
შესახებ, გზავნილის „სდექ, გაიხედე და მოისმინე“ მნიშვნელობა. 

 
აქტივობის დაწყებამდე გადაიღეთ ფოტოები ადგილობრივ ტერიტორიაზე და გამოიყენეთ 
ისინი დისკუსიის წამოსაწყებად ისეთი საკითხების შესახებ, როგორიცაა უსაფრთხო 
ადგილები გზის გადასაკვეთად, საგზაო მოძრაობის სხვადასხვა სახეობები, საგზაო 
ნიშნები, გადასასვლელები. ფოტოები ისეთ ადგილებს უნდა ასახავდეს, რომლებიც 
ბავშვებისთვის ნაცნობია და უნდა მოგცეთ იმის საშუალება, რომ განიხილოთ სხვადასხვა 
სცენარები. დაეხმარეთ ბავშვებს, რომ მათ შეძლონ საფრთხეების იდენტიფიცირება. 
დაუსვით ბავშვებს შემდეგი შეკითხვები: 

• სად არის უსაფრთხო ადგილი გზის გადასაკვეთად და რატომ? 
• სად იქნება საშიში გზის გადაკვეთა და რატომ? 
• რა საფრთხეს ხედავთ? 
• რა საგზაო ნიშანს ხედავთ? რას ნიშნავს ის? 
• რამდენ განსხვავებულ საგზაო მოძრაობის ტიპს ხედავთ? 
• არის თუ არა ხალხი? თუ კი, მათი ქმედება უსაფრთხოა თუ არა? 
• არის რაიმე სახის ტრანსპორტი? მათი მძღოლების ქმედება უსაფრთხოა? საშიშია? 
• შესაძლოა იყოს საფრთხე, რომელსაც შენ ვერ ხედავდე? მაგ., მოსახვევთან? 

 
სთხოვეთ ბავშვებს, დააკავშირონ  თავიანთი  პასუხები რეალურ გამოცდილებებთან და  
ახსნან  თუ  როგორ  შეუძლიათ  პრაქტიკაში  გამოიყენონ მიღებული თეორიული ცოდნა. 

ბავშვებმა ყურადღება უნდა გაამახვილონ გზის გადასაკვეთად უსაფრთხო ადგილებზე 
და გზავნილზე „სდექ, გაიხედე და მოისმინე.“



 

 

აქტივობა: პრაქტიკული კვლევა 1 
 
 

შენიშვნა: აღნიშნული აქტივობა მასწავლებლის ხელმძღვანელობით უნდა 
განხორციელდეს.  შემდეგი მითითებები მათთვისაა და არ უნდა გადაეცეთ ბავშვებს. 

 

ხანგრძლივობა: 30 წუთი 
 

მთავარი თემა: საფრთხის გაცნობიერება და არჩევანის გაკეთება უსაფრთხო ქცევის 
სასარგებლოდ.   

 

მიზანი: კვლევა ითვალისწინებს ბავშების მიერ საგზაო უსაფრთხოების მდგომარეობის  
შეფასებას და იმ გზები სწავლებას, რაც გააუმჯობესებს მათ და სხვის უსაფრთხოებას. 

 

ეს აქტივობა ჯგუფური მუშაობისათვის არის შექმნილი. ჯგუფის ლიდერებმა უნდა 
იმსჯელონ ადგილობრივი გზების უსაფრთხოების მდგომარეობაზე ბავშვებთან ერთად. 
კვლევა ბავშვებს აძლევს შესაძლებლობას, რომ გამოხატონ საკუთარი შეხედულება  
აღნიშნულ  საკითხთან დაკავშირებით და იფიქრონ საგზაო უსაფრთხოების 
გაუმჯობესებაზე. 

შეკითხვები  უნდა  დავუსვათ  ყველა  ბავშვს. ჯგუფის ლიდერმა უნდა ჩაინიშნოს 
პასუხები: 

 

შეკითხვები დიახ არა 

ფიქრობთ რომ ადგილობრივი გზები შესაძლოა საშიში 
იყოს ახალგაზრდებისთვის? 

  

როცა ფეხით გადაადგილდებით ფიქრობთ თუ არა იმაზე, 
რომ შესაძლოა დაშავდეთ საგზაო შემთხვევის მიზეზით?  

  

ოდესმე დაგჯახებიათ მანქანა? ან გადაურჩით დაჯახებას?   

მარშრუტი თქვენს სახლიდან სკოლამდე უფრო 
უსაფრთხო უნდა გახდეს? 

  

 
1 აქტივობა ადაპტირებულია ორგანიზაცია Brake-ის მიერ შემუშავებულ რესურსებზე დაყრდნობით, ჩვენ 
ვსარგებლობთ მისი გამოყენების ნებართვით. www.brake.org.uk და www.roadsafetyweek.org  

http://www.brake.org.uk/
http://www.roadsafetyweek.org/


 

 

ფიქრობთ, რომ თქვენთან ახლოს მდებარე გზებზე ტრანსპორტი 
ზოგჯერ ძალიან სწრაფად მოძრაობს? 

  

ოდესმე მჯდარხართ მანქანაში, რომლის მძღოლი ძალიან 
სწრაფად მოძრაობდა? 

  

გინახავთ ოდესმე მძღოლები, რომლებიც მანქანის ტარებისას 
ტელეფონზე საუბრობდნენ? 

  

ოდესმე მჯდარხართ მანქანაში, რომლის მძღოლიც 
ტელეფონზე საუბრობდა? 

  

 
მას შემდეგ, რაც ბავშვებმა  უპასუხეს  შეკითხვებს, მათ კვლავ  უნდა  მიეცეთ დაფიქრების 
საშუალება საკუთარ პასუხებზე და მათ მიერ წამოჭრილ საკითხებზე. 

საკითხები, რომლებზეც შეგიძლიათ ესაუბროთ:  
 

• რამდენად უსაფრთხოა გზები სკოლისა და სახლის ირგვლივ? 
• არის თუ არა საგზაო უსაფრთხოების ნიშნები? მათი რაოდენობა საკმარისია? 
• სად არის ყველაზე საშიში ადგილი ქვეითებისათვის? 
• როდის არის მძღოლისთვის რთული რომ დაგინახოს? 
• როგორ მოიქცევი, რომ თავი უფრო უსაფრთხოდ იგრძნო? 
• რა შეუძლიათ მძღოლებს გააკეთონ შენს დასაცავად? 



 

 

მასალა: „სდექ, გაიხედე და მოისმინე!“ 
 
 

იპოვეთ უსაფრთხო ადგილი გზის გადასაკვეთად  
იპოვეთ ადგილი, სადაც თქვენ დაინახავთ ყველა 
მიმართულებას და სადაც მძღოლები დაგინახავენ თქვენ. 
არასოდეს გადაკვეთოთ გზა მოსახვევთან. 

 
 
 
 
 
 

სდექ 
სდექ, სანამ მიხვალ გზის კიდესთან.  
არ მიხვედე ძალიან ახლოს ტრანსპორტის სავალ 
ნაწილთან. 

 
 
 
 
 
 

გაიხედე 
მიეცით საკუთარ თავს საკმარისი დრო, რომ 
მიმოიხედოთ. 

 
 
 

უსმინეთ 
უსმინეთ ყურადღებით, რადგან თქვენ ზოგჯერ შესაძლოა 
გაიგოთ მანქანის მოძრაობის ხმა მანამ, სანამ 
შეამჩნევდეთ მას. 

 
 
 
 

გზა გადაკვეთე მაშინ, როდესაც დარწმუნდები უსაფრთხოებაში 
გადაკვეთე გზა მაშინ, როცა სივრცე უსაფრთხო იქნება. 
არ შეწყვიტო დაკვირვება და მოსმენა გზის 
გადაკვეთისას. 



 

 

 აქტივობა: გზის უსაფრთხოდ გადაკვეთა2 

 
შენიშვნა: აღნიშნული აქტივობა მასწავლებლის ხელმძღვანელობით უნდა 
განხორციელდეს.  შემდეგი მითითებები მათთვისაა და არ უნდა გადაეცეთ ბავშვებს. 
შეგიძლიათ ამ სავარჯიშოსთან ერთად გამოიყენოთ მასალა „სდექ, გაიხედე და 
მოუსმინე“. 

ხანგრძლივობა: 30 წუთი 
 

მთავარი თემა: უსაფრთხო ქცევა გზაზე და „სდექ, გაიხედე და მოუსმინე“.  

მიზანი: უსაფრთხო გარემოში გზის გადაკვეთის პრაქტიკულ სამუშაოში ბავშვების 
ჩართულობა.  

 

ეს აქტივობა შეიძლება ჩატარდეს ჰოლში ან საკლასო ოთახში. გამოიყენეთ ფერადი 
ლენტები ან ცარცი, რომ მოხაზოთ გზისა სავალი ნაწილი და ტროტუარი იატაკზე, რათა 
ბავშვები დაფიქრდნენ საფრთხეებზე, რომელთაც შეიძლება შეხვდნენ რეალურ 
გარემოში ქვეითად გადაადგილებისას. 

სანამ დარწმუნდებით იმაში, რომ ბავშებმა გააცნობიერეს გზის გადაკვეთის შემდეგი 
ხუთი ეტაპი:  

• იპოვე უსაფრთხო ადგილი გზის გადასაკვეთად 
• სდექ: შეჩერდი ტროტუარის კიდესთან 
• გაიხედე: მიეცი შენს თავს საკმარისი დრო, რომ კარგად მიმოიხედო 
• მოუსმინე: უსმინე ყურადღებით, ზოგჯერ შესაძლოა გაიგო მანქანის ხმა, სანამ 

დაინახავ მანქანას 
• გადაკვეთე გზა, გადაკვეთისას მიმოიხედე და მოუსმინე 

 
სთხოვეთ ბავშებს გაითამაშონ ერთმანეთში გზის გადაკვეთის სცენა 
ხელებჩაკიდებულებმა. დარწუნდით, რომ მათ წარმოდგენილი 5 ეტაპი კარგად 
განასახიერეს. 

 
 

 
2 აქტივობა ადაპტირებულია დიდი ბრიტანეთის სატრანსპორტო დეპარტამენტის Think! კამპანიის 
ფარგლებში შემუშავებულ რესურსებზე დაყრდნობით, ჩვენ ვსარგებლობთ მისი გამოყენების ნებართვით. 
www.think.direct.gov.uk  

http://www.think.direct.gov.uk/


 

 

 

აქტივობა: „გასეირნება - უსაფრთხო თამაშები“3 
 
 

შენიშვნა: აღნიშნული აქტივობა მასწავლებლის ხელმძღვანელობით უნდა 
განხორციელდეს.  შემდეგი მითითებები მათთვისაა და არ უნდა გადაეცეთ ბავშვებს. 

 

ხანგრძლივობა: 15 წუთი 
 

მთავარი თემა: უსაფრთხო ქცევა გზაზე და „სდექ, გაიხედე და მოისმინე“ 
 

მიზანი: გამოიყენეთ ეს აქტივობა იმისათვის, რომ განამტკიცოთ წინა აქტივობებში 
განხილული საკითხები.  

 
 

თქვენ უნდა ასწავლოთ ბავშვებს აქტივობების სრული კომპლექტი ინსტრუქციების 
შესაბამისად. ბავშვები უნდა გაიფანტონ ჰოლში ან საკლასო ოთახში. ინსტრუქციები და 
მოქმედებები კი შემდეგია: 

 

• განცალკევდით! [ყველ დგება რიგში მწკრივში ერთი მეორეს უკან] 
 

• ჩასჭიდეთ ხელები![ ჩასჭიდე ხელი ყველაზე ახლოს მდგომს] 
 

• გამოიყენეთ ტროტუარი! [გადადი ოთახში მითითებულ ადგილზე] 
 

• „სდექ, გაიხედე და მოუსმინე“!  [იდექი გაუნძრევლად, წყნარად, მიმოიხედე 
ირგვლივ, მოემზადე და გადაკვეთე გზა] 
 

• გადაკვეთე!  [გადკვეთე გზა ისე, თითქოს გადაკვეთ რეალურ გზას,  
მიმოიხედე] 

 

თამაშისას აჩვენეთ  ბავშვებს განსახორციელებელი მოქმედებები  და  დართეთ  იმის 
ნება, რომ ერთმანეთი ავარჯიშონ. შემდეგ შემთხვევითი რიგითობით მოიქცნენ 
ინსტრუქციების შესაბამისად. აქტივობაში აუცილებლად ყველა ბავშვი უნდა იყოს 
ჩართული. 

დაიწყეთ  ნელი ტემპით და  აჩქარდით მაშინ, როცა  ბავშები  კარგად გააცნობიერებენ 
ინსტრუქციებს. დაასრულეთ თამაში ბავშვების დასვენებით და დაუსვით შეკითხვები, 
მაგალითად, რატომ სჭირდებათ ცალ-ცალკე სიარული გზის ვიწრო ზოლში და რატომ 
არის მნიშვნელოვანი ხელების ჩაჭიდება გზასთან ახლოს და ა.შ.

 
3 აქტივობა ადაპტირებულია დიდი ბრიტანეთის სატრანსპორტო დეპარტამენტის Think! კამპანიის 
ფარგლებში შემუშავებულ რესურსებზე დაყრდნობით, ჩვენ ვსარგებლობთ მისი გამოყენების ნებართვით. 
www.think.direct.gov.uk  

http://www.think.direct.gov.uk/


 

 

 

მასალა:  „სავარჯიშო  - სდექ, გაიხედე და მოისმინე! “ 
 

ქვემოთ მოცემულია გზის გადაკვეთის 5 ეტაპი. დაალაგეთ სწორი თანამიმდევრობით. 
 

მოუსმინე: 
ყურადღებით მოუსმინე. ზოგჯერ 

შესაძლოა გაიგოთ მანქანის ხმა, სანამ 
დაინახავთ მას. 

 
 

1-ელი 

სდექ: 
შეჩერდით ტროტუარის ან გზის 

კიდესთან. 
 
 
 

მე-2 

გადაკვეთეთ გზა, 
გაიხედეთ და მოისმინეთ გადაკვეთისას. 

 
 
 

მე-3 

იპოვეთ უსაფრთხო ადგილი გზის 
გადასაკვეთად. 

 
 
 

მე-4 

გაიხედეთ: 
მიეცით საკუთარ თავს საკმარისი დრო, 

რომ კარგად მიმოიხედოთ. 
 
 
 

მე-5 

 
 



 

 

მასალა: პოსტერი 
 

შექმენით  პოსტერი, რომ შეახსენოთ სხვა ბავშვებს - „სდექ, გაიხედე და მოუსმინე!“ 



 

 

მასალა: გზის გადაკვეთისას ყოველთვის ჩასჭიდეთ ხელი 
უფროსებს  

 
გააფერადეთ ქვემოთ მოცემული ნახატი.  

დაიმახსოვრეთ, როცა გზას მიუახლოვდებით, ყოველთვის უფროსებს ჩასჭიდეთ ხელი.



 

 

 

აქტივობა: „სასეირნოდ გასვლა: „ყველაფერი განვახორციელოთ 
პრაქტიკაში“ 

 
შენიშვნა: აღნიშნული აქტივობა მასწავლებლის ხელმძღვანელობით უნდა 
განხორციელდეს.  შემდეგი მითითებები მათთვისაა და არ უნდა გადაეცეთ ბავშვებს. 

 

ხანგრძლივობა: დაახლოებით 1 საათი 
 

მთავარი თემა: უსაფრთხო ქცევა გზებზე და „სდექ, გაიხედე, და მოუსმინე“ 
 

მიზანი: ბავშვებმა აქამდე მიღებული თეორიული ცოდნა პრაქტიკაში უნდა გამოიყენონ. 
ისინი უნდა გავიდნენ ადგილობრივ გზებზე და ივარჯიშონ გზის გადაკვეთაში. თქვენ 
უნდა დარწმუნდეთ, რომ ყველა ბავშვმა გააცნობიერა „სდექ, გაიხედე და მოუსმინე“ 
გზავნილი.  

 
ეს აქტივობა გულისხმობს ბავშვების მცირე ჯგუფებად დაყოფას და მათ გაყვანას 
მიმდებარე გზასთან, რათა მათ რეალურად შეძლონ პრაქტიკაში გამოიყენონ ის 
თეორიული ცოდნა, რომელიც გზის გადაკვეთასა და საფრთხის გაცნობიერებასთან 
დაკავშირებით მიიღეს.  

 
სეირნობის დაგეგმვა 

 
სთხოვეთ ბავშვებს, შემოგთავაზონ დანიშნულების ადგილი და მანძილი. უნდა 
დარწმუნდეთ, რომ ეს მარშრუტი იძლევა გზის გადაკვეთის შესაძლებლობებს. 
აქტივობის განხორციელებამდე ესაუბრეთ ბავშვებს და ჰკითხეთ თუ რის დანახვას 
ელიან და რა საშიშროების წინაშე შეიძლება დადგნენ. მათთან ერთად განიხილეთ 
შემდეგი საკითხები:  

 

• რომელმა საფრთხემ შეიძლება გამოიწვიოს ზიანი? 
• რა უნდა გააკეთონ ბავშვებმა იმისათვის, რომ უსაფრთხოდ იყვნენ? 
• ვინ უნდა დაეხმაროს მათ იმაში, რომ იყვნენ უსაფრთხოდ?  

 
ფეხით სიარულის წესები შეადგენინეთ ბავშვებს, რაც შესაძლოა იყოს:  

• დარჩით უფროსებთან ერთად და ხელი ჩასჭიდეთ გვერდით მდგომს. 
• დაიჭირეთ თავი შორს გზის სავალი ნაწილიდან. 
• მოიცადეთ ტროტუართან, სანამ გადაკვეთა არ იქნება უსაფრთხო. 
• დაიმახსოვრეთ, რომ უნდა „შეჩერდოთ, გაიხედოთ და ყური უგდოთ ხმას!“ 



 

 

 
 

სეირნობა 
 

შეახსენეთ ბავშვებს მარშრუტი და უსაფრთხოების წესები. ბავშვები ორ ჯგუფად 
დაყავით, დარწმუნებული უნდა იყოთ, რომ ჯგუფს წინ მიუძღვის და უკან მიჰყვება 
უფროსი ასაკის წარმომადგენელი. 

სთხოვეთ ბავშვებს მიმოიხედონ მათ ირგვლივ და აღწერონ თუ რისი დანახვა 
შეუძლიათ მათ: სატრანსპორტო მოძრაობის? ავტოსადგომზე გაჩერებული მანქანების? 
გადასასვლელის? გზაჯვარედინის? ხეების? საგზაო ნიშნების? გზა სწორია თუ 
მოსახვევია? მანქანების მოძრაობა სწრაფია თუ ნელი?  

როცა მზად იქნებით, სთხოვეთ ბავშვებს, რომ შემოგთავაზონ უსაფრთხო ადგილი გზის 
გადასაკვეთად, აღწერონ მოქმედების სცენარი და საფრთხეები. უნდა დარწმუნდეთ, 
რომ ბავშვები ელოდებიან უსაფრთხო მომენტს მანამ, სანამ გადაკვეთენ გზას. 

გზის გადაკვეთისას უნდა დარწმუნდეთ, რომ ისინი მიჰყვებიან შემდეგ 5 ეტაპს: 
 

• იპოვო უსაფრთხო ადგილი გადაკვეთისას. 
• შეჩერდი: სდექ!- ტროტუარის ან გზის კიდეზე. 
• გაიხედე: მიეცი საკუთარ თავს დრო, რომ კარგად მიმოიხედო. 
• მოუსმინე: მოუსმინე ყურადღებით. შენ შესაძლოა გაიგო ტრანსპორტის ხმა, 

სანამ დაინახავდე მას. 
• როცა დარწმუნდები უსაფრთხოებაში, გადადი. მიმოიხედე და მოუსმინე 

მოძრაობის ხმას გზის გადაკვეთისას. 
 

სეირნობის შემდეგ 

სეირნობის შემდეგ ბავშვებთან ერთად შემდეგი საკითხები განიხილეთ: 
 

• რა დაინახეს და გაიგეს? 
• რა დაეხმარა მათ იმაში, რომ უსაფრთხოდ ყოფილიყვნენ? 
• რა საფრთხის წინაშე აღმოჩნდნენ ისინი? 
• ახსოვთ მათ  გზის უსაფრთხოდ გადაკვეთის წესი?



 

 

 
 

მასალა: მარიამის ამბავი4 
 

მე რომ ვიყო ჩიტი, წავიდოდი ყველგან ... ეს თვალებდახუჭულსაც შემიძლია. მაღლა, 
მაღლა ლურჯი ცა. სადღაც შორს თბილი, ლამაზი მზის სინათლე. ტბის თავზე - ჰაერში 
ცეკვა.  

თუ ყურადღებით მოვუსმენ, მეგობრების ხმასაც გავიგებ. ისინი სკოლაში წავლენ. რა 
ბედნიერებაა. ნეტავ მეც შემეძლოს. ნეტავ მზის სინათლეში შემეძლოს გარეთ გასვლა. 
უბრალოდ რომ ვუყურო სხვების თამაშს. მე მესმის მათი ხმა სკოლაში, გაკვეთილების 
დასრულების შემდეგ. მათი ხმა მაშინ, როცა ისინი გარეთ დარბიან. იცინიან.  

როცა მოწყენილი ვარ, მე ვურკავ ჩემს ფლეიტაზე. მუსიკა მაბედნიერებს. ახლა მე მას 
ხელში ვერ ვიჭერ და ვერც ღრმად შევისუნთქავ. მე ძალიან მტკივა... ეს უსამართლობაა. 
მე მეზიზღება ეს მდგომარეობა. 

მე მუდმივად მეფიქრება იმაზე, თუ რა მოხდა. ჩვენ ტბაზე წავედით ყველანი. 
არაჩვეულებრივი რამ უნდა ყოფილიყო ეს ყველაფერი. მზიანი დღე იყო. მანქანაში 
ძალიან ცხელოდა. ძალიან... მძიმე, ოფლიანი უსაფრთხოების ღვედი... 
წარმოგიდგენიათ? აი ტბაც... და მერე?.. მალე წყალში ჩავხტები... ცივ... ცივ წყალში... 
თითქმის მივედით...  რა  მაგარიაა!!  მანქანის  სადგომი.  ყველა  გადმოდის  მანქანიდან!  
„ჯერ  არ!“ ამბობს დედა.  

უსაფრთხოების ღვედის შეხსნა... ძალინ ცხელა... მინდა უკეთ დავინახო... ეჰააა... 
დავინახე. ცუდი შეგრძებააა, საშიში... პირდაპირ საქარე მინას შევასკდი და თავი 
მივარტყი. 

რაც ვიცი ის არის, რომ მკლავი მტკივა ძალიან, სუნთქვისას კი - გულმკერდი. დედა 
კარგად იყო... უკან სავარძელზე მსხდომები ყველანი კარგად იყვნენ.. ოღონდ   
შეშინებულები. მათ უსაფრთხოების ღვედი ეკეთათ, რათა უფრო დაცული 
ყოფილიყვნენ. მანქანები ნელა კი მიდიოდნენ, მაგრამ მე ძალიან შემეშინდაა.  

მამა შეკითხვაზე მიპასუხა: „ხო, მანქანას საკმაო დიდი თანხა სჭირდება რომ 
შევაკეთებინოთ. არა, მილიონები, არა... მაგრამ ბევრი ფული.“  

 
4 აქტივობა ადაპტირებულია დიდი ბრიტანეთის სატრანსპორტო დეპარტამენტის Think! კამპანიის 
ფარგლებში შემუშავებულ რესურსებზე დაყრდნობით, ჩვენ ვსარგებლობთ მისი გამოყენების ნებართვით. 
www.think.direct.gov.uk  

http://www.think.direct.gov.uk/


 

 

ახლა ჩემი მეგობრების ნახვა არ შემიძლია, რადგან ჩვენ ყველანი ძალიან 
აღელვებულები ვართ. ისინი რამდენჯერმე მოვიდნენ... ბევრი მაცინეს და სიცილისგან 
გულ-მკერდი ამატკივეს. მაგრამ გამიმართლა. ამაზე უარესიც შესაძლოა მომხდარიყო. 
მტკივა გულმკერდი და ვერ ვურკავ ფლეიტაზე, მკლავიც ძალიან მტკივა.  

ვერაფერს ვაკეთებ რაც მინდა... ტბას ვერ ვნახავ ისევ... ალბათ ძალიან დიდი ხნით ვერ 
ვნახავ... ფრინველი რომ ვიყო, გავფრინდებოდი და არასოდეს ვიქნებოდი მარტოსული. 

ჩემი შეცდომა ის იყო, რომ უსაფრთხოების ღვედი ნაადრევად მოვიხსენი. რა სულელი 
ვარ, რა სულელი...  



 

 

 
აქტივობა: მარიამის ამბავი  

 
1. რა ისწავლეთ ამ ამბიდან? 

 
 
 
 
 
 
 
 

2. როგორ იგრძენით თავი ამ ამბის წაკითხვის შემდეგ? 
 
 
 
 
 
 
 
 
 

ინტერვიუ 

მარიამი მოინახულა ადგილობრივი რადიოს წარმომადგენელმა, რომელმაც მას 
ინტერვიუ ჩამოართვა მომხდარი შემთხვევის შესახებ. შეგიძლიათ წარმოიდგინოთ რა 
შეიძლებოდა ეთქვა ან დაეწერა მარიამს ქვემოთ მოცემული კითხვების პასუხად? 

 

გამარჯობა, მარიამ, შეგიძლიათ თქვენს შესახებ მომიყვეთ? 
 
 
 
 
 
 
 

თქვენ ახლახანს დაშავდით საგზაო შემთხვევის შედეგად, შეგიძლიათ 
მითხრათ რა მოხდა?



 

 

 

 
მოკლედ, ჩანს რომ თქვენი დაზიანებების გამო საწოლში წოლა მოგიწევთ. როგორი 
გავლენა იქონია ამ შემთხვევამ თქვენზე? 

 
 
 
 
 
 
 
 
 

რა რჩევას მისცემდით სხვა ბავშვებს მანქანაში უსაფრთხოდ მოქცევის შესახებ?  



 

 

 

აქტივობა: კვლევა უსაფრთხოების ღვედის შესახებ 
 
შენიშვნა: აღნიშნული აქტივობა მასწავლებლის ხელმძღვანელობით უნდა 
განხორციელდეს.  შემდეგი მითითებები მათთვისაა და არ უნდა გადაეცეთ ბავშვებს. 
 
ხანგრძლივობა: 1 საათი 

 

მთავარი თემა: უსაფრთხო ქცევა გზაზე და ღვედის გამოყენება 
 

მიზანი: ბავშვებს ინფორმაცია მივაწოდოთ ღვედის გამოყენების აუცილებლობაზე.  
 
 

ეს აქტივობა გულისხმობს ბავშვების პატარა ჯგუფებად დაყოფას და მათი  მიერ 
დაკვირვების განხორციელებას უსაფრთხოების ღვედის გამოყენებასთან დაკავშირებით.  
აირჩიეთ ადგილი,  სადაც  ბავშვები  უსაფრთხოდ  იდგებიან  და სტაბილური მოძრაობის 
ნაკადი იქნება. სთხოვეთ ბავშვებს მოიფიქრონ თუ რაზე დაკვირვება სურთ მათ: 

 

• მძღოლს არ უკეთია უსაფრთხოების ღვედი 
• წინა სავარძელზე მჯდომ მგზავრს არ უკეთია ღვედი 
• უკანა სავარძელში მჯდომ მგზავრს არ უკეთია ღვედი 

დარწმუნდით, რომ ბავშვებს უსაფრთხოების წესები კარგად აქვთ გაცნობიერებული  და 
მუდმივად უფროსებთან ერთად არიან 

კვლევის შემდეგ 

მას შემდეგ, რაც ბავშვები დაასრულებენ კვლევას, ერთად განიხილეთ  კვლევის   
შედეგები: 

 

• ატარებდნენ მძღოლები ღვედს? წინა სავარძელში მსხდომები? უკანა 
სავარძელში მსხდომები?  მათი რაოდენობა? 

• კვლევისას შეამჩნიეს თუ არა ბავშვებმა გარკვეული ტენდენციები? იყო თუ 
არა განსხვავებული ქცევა ასაკოვნების და ახალგაზრდების მხრიდან? 
ქალების და კაცების? მოზრდილების და ბაშვების? 

• შეუძლიათ ბავშვებს ახსნან თუ რატომ უნდა ატარონ უსაფრთხოების ღვედი? 
• თავად ბავშვები ყოველთვის ატარებენ ღვედს? შეიცვალა თუ არა მათი 

შეხედულება? როგორ შეუძლიათ მათ მოუწოდონ მეგობრებსა და ოჯახის 
წევრებს ატარონ ღვედი? 

შენიშვნა: აღნიშნული აქტივობა მასწავლებლის ხელმძღვანელობით უნდა 
განხორციელდეს.  შემდეგი მითითებები მათთვისაა და არ უნდა გადაეცეთ ბავშვებს. 

 

ხანგრძლივობა: 30 წუთი 
 

მთავარი თემა: იყავი ხილული, რომ მძღოლებმა შეგამჩნიონ. 
 

მიზანი:  წაუკითხეთ  მოთხრობა  ბავშვებს  და  განიხილეთ  აქტივობისას  წამოჭრილი 
საკითხები. 

 
ეს იყო წვეულებამდე ერთი დღით ადრე... 

ანი ძალიან აღელვებული ჩანდა: „მამიკო, შეიძლება ჩავიცვა ჩემი შავი კაბა 
წვეულებისათვის? იქ ფეხით შეგვიძლია წავიდეთ?“ 

„ახლა თქვენ ოთხნი ხართ და ვფიქრობ არ არის პრობლემა,“- თქვა მამამ. „თანაც სახლი 
ძალიან შორს არ არის.“ 

„ვაა! რა მაგარია!“-ხმამაღლა წამოიძახა ანიმ, წაიცეკვა კიდეც. მას ძალიან უყვარდა 
თავისი ახალი კაბა. 

წვეულება მეორე დღეს, გვიან საღამოს იყო. ანამ ჩაიცვა თავისი შავი კაბა და შავი 
ფეხსაცმელები. 

„ძალიან ლამაზად გამოიყურები, მაგრამ შენ უნდა გაიკეთო შენი შუქამრეკლი 
სამკლაური.“ - უთხრა მამამ და ორი თეთრი მოსახვევი სამკლაური აიღო.  

„მაგრამ ის არის ლამაზი, ჩემი საღამოს ტანისამოსს არ მოუხდება “- თქვა ანიმ და 
შეიშმუშნა. 

„სამაგიეროდ ის დაგიცავს!“- უთხრა მამამ. „ეს მძღოლებს მისცემს საშუალებს, რომ 
დაგინახონ ღამე“. 

მამამ და ანიმ სამკლაური გაიკეთეს, თუმცა ანის სურდა მისი დამალვა. გარეთ ძალიან 

 
5 აქტივობა ადაპტირებულია დიდი ბრიტანეთის სატრანსპორტო დეპარტამენტის Think! კამპანიის 
ფარგლებში შემუშავებულ რესურსებზე დაყრდნობით, ჩვენ ვსარგებლობთ მისი გამოყენების ნებართვით. 
www.think.direct.gov.uk  

http://www.think.direct.gov.uk/


 

 

ბნელოდა და ციოდა. ანი აღელვებული იყო, მაგრამ მამას ხელს არ უშვებდა. გზაში ანის 
ბავშვების სიცილის ხმა შემოესმა. რთული იყო სიბნელეში ვინმეს სახე დაგენახა, მაგრამ 
მისი მეგობრების - გიორგის და ნოდარის ხმა ამოიცნო. შემდეგ მან დაიხანა  ისინი, 
ძალიან  მოდური  და  ლამაზი  შარვლები  და  მუქი პალტოები ეცვათ. ანიმ დაუძახა 
მათ, რომ დალოდებოდნენ ტროტუარზე. 

უცებ მამამ წამოიძახა: „ფრთხილად!“ 

მანქანა უკუსვლით წამოვიდა გიორგისა და ნოდარისკენ სავალ გზაზე. ბიჭების დედამ 
დაინახა ეს დროულად და ისინი გზიდან გადმოიყვანა.” 

მანქანის მძღოლმა გააჩერა მანქანა. „თქვენ თითქმის დაგვეჯახეთ ჩვენ“- უთხრა 
ბიჭების დედამ. მის ხმაში გაბრაზება იგრძნობოდა. 

„ძალიან  დიდი ბოდიში,  ვერ  დაგინახეთ“-უპასუხა  მძღოლმა.  „თქვენ  ყველას შავი 
ფერის ტანსაცმელი გეცვათ“. 

ანიმ შეხედა მამას და მათ წყნარად გააგრძელეს გზა წვეულებისაკენ. 

მეორე დღეს ანიმ ჩაიცვა ნათელი ფერის ტანსაცმელები და პალტო ღია ყვითელი 
სამკლაურით. 

„შენ ძალიან ჭრელი ხარ.“-უთხრა მამამ. 

„მე მინდა დავრწმუნდე, რომ მძღოლები კარგად დამინახავენ მე“. 

„რა ჭკვიანი გოგო ხარ!“- თქვა მამამ. „დღე იქნება თუ ღამე, მუდამ ხილული უნდა იყო!“ 
 

შეასრულეთ სავარჯიშოები: 
 

მოთხობის ერთხელ წაკითხვის მერე, ბაშვებთან განიხილეთ შემდეგი საკითხები: 
რატომ ეცვა ანის შავი კაბა? სად მიდიოდა ის? რა დაემართათ გიორგის და ნოდარს? 
რატომ დაეჯახათ მათ კინაღამ მანქანა? მეორე დღეს, რატომ ჩაიცვა ანიმ ღია ფერის 
ტანსაცმელი? 

ესაუბრეთ ბავშვებს იმ ტანსაცმელზე, რომელსაც ახლა ატარებენ ისინი. ვის აცვია ღია 
ფერის ტანსაცმელი? მუქი ფერის ტანსაცმელი? ისაუბრეთ  თუ  როგორ  ეხმარება  ღია  
ფერის  ტანსაცმელი  მძღოლებს,  რომ შეამჩნიონ ბავშვები და თუ როგორ იცავს ის მათ 
უსაფრთხოებას?  



 

 

 
 

მასალა: გამაფერადე ნათელ ფერებში 
 

გააფერადე ტანსაცმელი ნათელ ფერებში ისე, რომ ადვილი იყოს მძღოლებისათვის მისი 
შემჩნევა. შემდეგ ტანსაცმელი ამოჭერი და დააკარი გოგონას, რათა ის გარეთ ფეხით 
გადაადგილებისას უსაფრთხოდ იყოს. 

ქვემოთ მოყვანილია ექვსი ძირითადი წესი თუ როგორ უნდა მოიქცე, როცა მანქანაში ხარ: 
 
 

• მუდამ გეკეთოთ უსაფრთხოების ღვედი 
• მანქანის ფანჯრიდან არასოდეს გამოყოთ ხელი  
• არ მიეყრდნოთ მანქანის ფანჯარას 
• არ შეუშალოთ ხელი მძღოლს სარკეში ჩახედვისას 
• გამოიყენეთ მანქანის ის კარი, რომელიც არ არის საგზაო მოძრაობის მხარეს 
• როცა მანქანა მოძრაობს, არ შეეხეოთ მანქანის კარის სახელურს 
• არ გაუფანტოთ მძღოლს ყურადღება 

 
 

შეარჩიეთ ერთი წესი ამ ჩამონათვალიდან და შეთხზეთ მის ირგვლივ მოკლე ამბავი. 
იფიქრეთ ამბავზე, რომელიც მანქანით გადაადგილებას ეხება და ბავშვს, რომელიც 
გადაურჩა დაშავებას.  

დახატეთ რამდენიმე ნახატი სათაურებით ამბის მოსათხრობად. ბოლოს კი 
წარმოადგინეთ მკაფიო გზავნილი.  

მასალა: უსაფრთხო ქცევა მანქანაში7 

როცა მანქანით მგზავრობ, აუცილებელია, რომ სწორად მოიქცე, შეინარჩუნო 

უსაფრთხოება და უბედური შემთხვევა თავიდან აიცილო. 
 

• მუდამ გეკეთოთ უსაფრთხოების ღვედი 
• მანქანის ფანჯრიდან არასოდეს გამოყოთ ხელი  
• არ მიეყრდნოთ მანქანის ფანჯარას 
• არ შეუშალოთ ხელი მძღოლს სარკეში ჩახედვისას 
• გამოიყენეთ მანქანის ის კარი, რომელიც არ არის საგზაო მოძრაობის მხარეს 
• როცა მანქანა მოძრაობს, არ შეეხეოთ მანქანის კარის სახელურს 
• არ გაუფანტოთ მძღოლს ყურადღება 

 
 

დააკვირით ფოტოებს და გადაწყვიტეთ უსაფრთხოა თუ არა ქვემოთ მოყვანილი 
ქმედებები: 

 
 
 

ეს მოქმედება უსაფრთხოა თუ არა? და რატომ? 
 

 
 

თუ სახიფათოა, როგორ ვაქციოთ ის უსაფრთხოდ? 
 
 
 
 
 

 
 
ეს მოქმედება უსაფრთხოა თუ არა? და რატომ? 

 

 
 

თუ სახიფათოა, როგორ ვაქციოთ ის უსაფრთხოდ?

 
7 აქტივობა ადაპტირებულია დიდი ბრიტანეთის სატრანსპორტო დეპარტამენტის Think! კამპანიის 

ეს მოქმედება უსაფრთხოა თუ არა? და რატომ? 
 
 
 

თუ სახიფათოა, როგორ ვაქციოთ ის უსაფრთხოდ? 
 
 
 
 
 
 

ეს მოქმედება უსაფრთხოა თუ არა? და რატომ? 
 

 
 

თუ სახიფათოა, როგორ ვაქციოთ ის უსაფრთხოდ? 
 

 
 
 
 
 
 

ეს მოქმედება უსაფრთხოა თუ არა? და რატომ? 
 

 
 

თუ სახიფათოა, როგორ ვაქციოთ ის უსაფრთხოდ? 
 

 
 
 
 
 
 

ეს მოქმედება უსაფრთხოა თუ არა? და რატომ? 
 

 
 

თუ სახიფათოა, როგორ ვაქციოთ ის უსაფრთხოდ? 



 

 

 

 მასალა: იპოვეთ განსხვავება 
 

იპოვეთ 5 განსხვავება ამ ორ ნახატს შორის:



 

 

 

 
ძვირფასო მშობლებო! 

თქვენი შვილი სწავლობს  საგზაო  უსაფრთხოების წესებს პროექტის ფარგლებში, 
რომელიც მიზნად ისახავს საგზაო შემთხვევების რაოდენობისა და მათი შედეგების 
სიმძიმის შემცირებას.  

ბავშვებმა მონაწილეობა მიიღეს სხვადასხვა სახის აქტივობებში, შეასრულეს დავალებები, 
პრაქტიკული სავარჯიშოები, მოისმინეს, შეთხზეს მოთხრობები.  

აღნიშნული აქტივობები მიზნად ისახავს მათთვის იმ წესების სწავლებას, რომლებიც 
გზებზე უსაფრთხოდ მოქცევის წინაპირობა ხდება. ყურადღება გამახვილდა შემდეგ 
საკითხებზე: 

 

„სდექ, გაიხედე და მოუსმინე სანამ გადაკვეთ გზას“ 
 

„იყავი ნათელი - რათა მძღოლებმა უკეთ დაგინახონ “ 
 

„ყოველთვის მოიქეცით მანქანაში უსაფრთხოდ“ 
 

„ყოველთვის გამოიყენეთ უსაფრთხოების ღვედი“ 

ესაუბრეთ ბავშვებს იმაზე,  თუ  რას  აკეთებდნენ  ისინი  დღეს. დარწმუნებული ვარ, მათ 
აქვთ სურვილი მოგიყვეთ იმის შესახებ, რაც ისწავლეს. 

თქვენ არსებით როლს თამაშობთ ბავშვების უსაფრთხოების უზრუნველყოფაში. ისინი 
უკეთ სწავლობენ პრაქტიკული გამოცდილებებით. გთხოვთ, გაამახვილეთ ყურადღება 
საგზაო უსაფრთხოების საკითხებზე ყოველთვის, როცა ამის შესაძლებლობა მოგეცემათ. 

თქვენ სანიმუშო მაგალითი ხართ ბავშვისათვის, ამიტომ აჩვენეთ მათ სწორი ქმედების 
მაგალითი ქვეითად თუ ტრანსპორტით გადაადგილებისას, ეს დაეხმარება მათ შეიძინონ 
უნარები, რომლებსაც მთელი ცხოვრების მანძილზე გამოიყენებენ. 

გთხოვთ, მათ მიერ შესწავლილი ზემოხსენებული საკითხების გამყარებით, 
შეინარჩუნოთ თქვენი და თქვენი შვილების უსაფრთხოება. 

გმადლობთ მხარდაჭერისათვის! 
 

ფონდი „პარტნიორობა საგზაო უსაფრთხოებისთვის“



 

 

 
 

მადლობა 

აღმოსავლეთ ალიანსი უსაფრთხო და მდგრადი ტრანსპორტისთვის (EASST) 

მადლობას უხდის შემდეგ ორგანიზაციებს მხარდაჭერისთვის: 

 
Brake 

 http://www.brake.org.uk/ 
 
 

  
ევროპის რეკონსტრუქციისა და განვითარების ბანკი 

http://www.ebrd.com/  
 
 

  
FIA-ს ფონდი 

www.fiafoundation.org 
 
 

  
დიდი ბრიტანეთის ტრანსპორტის დეპარტამენტი, 

Think! კამპანია think.direct.gov.uk 
 
 

  
ახალგაზრდები საგზაო 
უსაფრთხოებისთვის  

www.youthforroadsafety.org 

